
Ба
қы

ла
уғ

а 
ал

ы
нд

ы

№ исх: 16-10/2286 дз   от: 15.05.2026
№ вх.1616//16-10/2286дз  от: 15.05.2026

Қазақстан Республикасы
Парламенті Сенатының

депутаттарына
(тізім бойынша)

2026 жылғы 16 сәуірдегі № 16-13-88 Д/С сауалға

Құрметті депутаттар!

Мүмкіндігі шектеулі балалардың, оның ішінде көру қабілетіне нұқсан келген 
балалардың білім алуы мәселесіне қатысты сауалға келесіні хабарлаймын.

Қазіргі уақытта психологиялық-медициналық-педагогикалық 
консультацияларда (бұдан әрі – ПМПК) 237 мыңнан астам мүмкіндігі шектеулі бала 
тіркелген. Олардың 49 мыңнан астамы мектепке дейінгі ұйымдарда, 139 мыңы 
мектептерде, 5,4 мыңы техникалық және кәсіптік білім беру ұйымдарда, 17 мыңы 
арнайы білім беру ұйымдарында білім алуда.

Анықтама: психикалық дамуы тежелген 81,3 мың (34,3 %), сөйлеу тілінің бұзылыстары бар 
75,8 мың (32 %), зияты зақымдалған 31,6 мың (13,3 %), қарым-қатынас және әлеуметтік өзара 
іс-әрекет бұзылыстары немесе қиындықтары бар 21,2 мың (8,9 %), тірек-қимыл аппараты 
бұзылыстары бар 13,6 мың (5,7 %), көру қабілеті зақымдалған 6,1 мың (2,6 %), есту қабілеті 
зақымдалған 4,6 мың (2 %), мінез-құлық бұзылыстары немесе қиындықтары 2,7 мың (1,1 %). 

Білім беру жүйесінде ерекше білім беру қажеттіліктерін бағалау, оқыту, 
тәрбиелеу және арнайы психологиялық-педагогикалық қолдау көрсету үшін 
539 арнайы ұйым жұмыс істейді. 

Анықтама: 99 мектеп, 48 балабақша, 126 ПМПК, 240 психологиялық-педагогикалық түзету 
кабинеттері, 14 оңалту және 12 аутизм орталықтары.

Ірі қаріппен жазылған оқулықтарды әзірлеу
2026–2028 жылдарға арналған республикалық бюджетте көру қабілеті бұзылған 

балаларды әдіснамалық қамтамасыз етуге 879 млн теңге қарастырылған 
(2026 ж. – 284 млн, 2027 ж. – 305 млн, 2028 ж. – 288 млн).

Анықтама: көру қабілеті бұзылған балаларға арналған шамамен 200 оқулық пен 
оқу-әдістемелік кешендері бар (98-і Брайль қарпімен, 101-і үлкейтілген қаріппен).

Қазіргі таңда 34 оқулық (16 – Брайль, 18 – үлкейтілген) бекіту сатысында, 39 оқулық 
(17 – Брайль, 22 – үлкейтілген) сараптамада, ал 36 оқулық (18 – Брайль, 18 – үлкейтілген) 
әзірлену үстінде. 

2027–2029 жылдары бұл бағытқа 1 млрд теңге бөлініп, көру қабілеті бұзылған 
балалар үшін 109 оқулық (56 – Брайль, 53 – үлкейтілген) әзірлеу жоспарланған.

Оқулықтармен қамтамасыз ету жергілікті атқарушы органдар есебінен жүзеге 
асырылады.

Осылайша, оқулықтар мен оқу-әдістемелік кешендерді әзірлеу жұмыстары 
кезең-кезеңімен жүргізілуде.

Оқу құралдары және дидактикалық материалдармен қамтамасыз ету 
Мектепке дейінгі, орта және арнайы білім беру ұйымдарын жабдықтармен, 

жиһазбен, сондай-ақ оқу құралдарымен және дидактикалық материалдармен 
қамтамасыз ету талаптары1 бекітілген.

2025 жылы жергілікті атқарушы органдар 193 арнайы білім беру ұйымының 
материалдық-техникалық базасын 3 млрд теңгеден астам сомаға жаңартты (1 млрд 
теңге – жабдықтар мен жиһаз, 2,6 млрд теңге – жөндеу жұмыстары). 2026 жылы бұл 
бағытқа 7,8 млрд теңге қарастырылып отыр (1 млрд теңге – жабдықтар мен жиһаз, 6,8 млрд 
теңге – жөндеу және құрылыс).

2026 жылғы сәуірдегі Үкімет отырысында Оқу-ағарту министрлігіне жергілікті 
атқарушы органдармен бірлесіп, 2026 жылғы 1 қыркүйекке дейін инклюзивті білім 
берудің жаңа моделін енгізу, оқу-әдістемелік қамтамасыз ету және 
материалдық-техникалық базаны күшейту жөнінде тапсырмалар берілді.

Жалпы оқу-әдістемелік қамтамасыз ету мен материалдық-техникалық базаны 
нығайту жұмыстары жалғасуда.

Оқу-әдістемелік қамтамасыз етудің ұлттық стандартын әзірлеу
Ерекше білім беру қажеттіліктері бар балаларды оқыту мемлекеттік жалпыға 

міндетті стандарттарға (бұдан әрі – Стандарт) сәйкес бейімделген оқу бағдарламалары, 
оқулықтар және оқу-әдістемелік кешендер негізінде жүзеге асырылады.

Стандартқа сәйкес оқу мазмұны ПМПК ұсынымдары негізінде әр баланың жеке 
мүмкіндіктерін ескере отырып бейімделеді. 

Оқу-әдістемелік кешендерді әзірлеу, сараптау2 және сынақтан өткізу3 
барысында халықаралық тәжірибе зерттеліп, қажетіне қарай қолданылады.

Қазіргі уақытта сапалы білім беруді қамтамасыз ету мақсатында инклюзивті 
білім беруді дамыту бойынша жаңа стратегия мен кешенді жоспар әзірленуде.

Осы бағытта оқу-әдістемелік материалдардың сапасын арттыру және бірыңғай 
тәсілдерді енгізу бойынша жүйелі шаралар іске асырылуда.

Офтальмологиялық және тифлотехникалық жабдықтарын жаңарту
Инклюзивті білім беру жағдайларын қамтамасыз ету және материалдық-

техникалық базаны нығайту мақсатында 2025 жылы жергілікті атқарушы органдар 
1 млрд теңге бөлді.

2026 жылы білім беру ұйымдарын офтальмологиялық және тифлотехникалық 
жабдықтармен қамтамасыз етуге 83 млн теңге қарастырылған.

Бұл шаралар Қазақстан Республикасында мектепке дейінгі, орта, техникалық 
және кәсіптік білім беруді дамытудың 2023–2029 жылдарға арналған 
тұжырымдамасында көзделген.

1 Білім және ғылым министрінің 2016 жылғы 22 қаңтардағы № 70 бұйрығы
2 Білім және ғылым министрінің 2012 жылғы 24 шілдедегі № 344 бұйрығы
3 Білім және ғылым министрінің 2022 жылғы 5 сәуірдегі № 132 бұйрығы

Ерекше білім беру қажеттіліктері бар балаларға сапалы білім беру, 
жағдайларын жасау және материалдық-техникалық базаны жаңарту мәселесі 
уәкілетті және жергілікті атқарушы органдардың тұрақты бақылауында.

Оқу процесіне арналған нормативтік талаптарды күшейту, бақылау
Білім беру саласындағы мемлекеттік бақылау білім алуға құқықты қамтамасыз 

етуге және білім беру қызметінің заңнама талаптарына сәйкестігін қадағалауға 
бағытталған.

Мүмкіндігі шектеулі балаларды оқыту бұзылыс түрлеріне сәйкес әзірленген 
арнайы оқу жоспарлары4 мен бағдарламалар5 негізінде жүзеге асырылады, оқу-тәрбие 
процесі тұрақты мониторинг пен бақылауда болады, анықталған бұзушылықтарды 
жою шаралары қабылданады.

2025 жылғы желтоқсанда «Білім туралы» Заңға енгізілген өзгерістерге сәйкес 
мемлекеттік аттестаттау білім беру ұйымдарының мемлекеттік стандарттарға 
сәйкестігін және білім сапасы мен қолжетімділігін кешенді бағалауға бағытталған.

2024 жылы мемлекеттік бақылау тетіктерін күшейту және жергілікті атқарушы 
органдардың жауапкершілігін арттыру мақсатында білім беруді басқару органдарына 
қатысты нормалар бекітілді.

Аталған шаралар мүмкіндігі шектеулі балалардың сапалы білім алу 
құқықтарын қамтамасыз етуге, оқу процесін тиімді ұйымдастыруға және 
бұзушылықтардың алдын алуға мүмкіндік береді.

Арнайы педагогтерді даярлау және қайта даярлау жүйесін жетілдіру
Педагог кадрларды даярлау жаңартылған кәсіптік стандарттарға сәйкес жүзеге 

асырылады.
Білім беру ұйымдарында 11 мыңнан астам арнайы педагог (логопед – 5542, 

олигофренопедагог – 5253, тифлопедагог – 131, сурдопедагог – 221) психологиялық-
педагогикалық қолдау көрсетеді. Өңірлерде 3,4 мың арнайы педагог қажет.

Кадр тапшылығын азайту мақсатында мемлекеттік гранттар саны 800 орынға 
дейін ұлғайтылды. Қазіргі таңда арнайы педагогтер 17 жоғарғы оқу орнында 
даярланады, білім алушылар саны 5424 адам (бакалавриат – 5044, магистратура – 348, 
докторантура – 32).

Ерекше білім беру қажеттіліктері бар балалардың білімге қолжетімділігін 
қамтамасыз ету мәселелері 2026 – 2030 жылдарға арналған «Қазақстан балалары» 
және Инклюзивті саясаттың 2025 – 2030 жылдарға арналған тұжырымдамаларында 
қамтылған.

Сонымен қатар «Мүмкіндігі шектеулі балаларды кешенді қолдау туралы» заң 
жобасы әзірленіп, Парламент Мәжілісінің қарауында. Заң жобасы баланы туғаннан 
бастап кәсіптік білім алғанға дейін ведомствоаралық қолдауды көздейді.

Ерекше білім беру қажеттіліктері бар балалар үшін қолайлы білім беру ортасын 
қалыптастыру мәселелері Үкіметтің тұрақты бақылауында.

О. Бектенов 

4 Білім және ғылым министрінің 2012 жылғы 8 қарашадағы № 500 бұйрығы
5 Білім және ғылым министрінің 2013 жылғы 03 сәуірдегі № 115 бұйрығы


